
Arkivsaksnr.:
09/00126



MØTEBOKA FRÅ MØTE 15.12.2008

Saksnr :
Utval:
Møtedato.

0001/09
Kommunestyret
02.02.2009

Rådmannen si tilråding:

Møteboka frå møte i kommunestyret 15.12.2008 vert godkjent slik ho ligg føre.  
Saksdok :

Møteboka frå møte i kommunestyret 15.12.2008.  
Bakgrunn:

Møteboka frå møte i kommunestyret 15.12.2008 er lagt ut på kommunen si heimeside www.austevoll.kommune.no og følgjer som vedlegg.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
09/00127



UNDERSKRIVING AV MØTEBOKA

Saksnr :
Utval:
Møtedato.

0002/09
Kommunestyret
02.02.2009

Rådmannen si tilråding:

Til å skriva under møteboka saman med ordførar vert valde:

  
Saksdok :

Ingen.  
Bakgrunn:

Ingen.  
Vurdering:

Ingen.  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
09/00128



POLITISK KVARTER

Saksnr :
Utval:
Møtedato.

0003/09
Kommunestyret
02.02.2009

Rådmannen si tilråding:

  
Saksdok :

  
Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set eg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
09/00129



REFERAT OG MELDINGAR

Saksnr :
Utval:
Møtedato.

0004/09
Kommunestyret
02.02.2009

Rådmannen si tilråding:

  
Vert lagt ved møteboka.

Saksdok :

1.     Formannskapet, sak 004/09, med melding om skatteinngongen for november 2008.

2.     Formannskapet, sak 005/09, med melding om skatteinngongen for desember 2008.

3.     Statens Vegvesen, brev av 09.12.2008, om brua i Torangsvågen.

4.     Tysnes kommune, brev av 09.12.2008, om Midthordland revisjonsdistrikt.

5.     Kommunal- og regionaldepartementet, brev av 10.12.2008, om tiltakspakke for 

        kommunesektoren.

6.     Fornyings- og administrasjonsdepartementet – seksjon for offentlig støtte og 

        anskaffelser, svar på klagesak sendt til EFTAs overvåkingsorgan (ESA).

7.      Fylkesmannen i Hordaland, brev av 22.12.2008, om lenging av driftskreditt.

8.      Fylkesmannen i Hordaland, kopi av brev av 16.12.2008 til Kommunal- og 

         regionaldepartementet, om småkommunetilskot til Austevoll kommune.

9.     Bompengestatus Austevollsbrua pr. 31.12.2008.

10.   Hallvard Møgster, brev av 20.12.2008 m/vedlegg, om fritak for eigedomsskatt.

11.   Økonomikontoret, oversyn over betalte skatter og avgifter for 2008 og fordeling av 

        desse.

12.   Olje- og energidepartementet, brev av 12.01.2009, om Hybrid Technology AS – 

        Stolmen, Kvalvåg og Storekalsøy vindkraft – klagesak-

13.   Statens Vegvesen, brev av 13.01.2009, om nye ferjeruter til Austevoll.

14.   Kommunal- og regionaldepartementet, rundskriv av 09.01.2009, om statsbudsjettet

        2009 – det økonomiske opplegget for kommunar og fylkeskommunar etter Stortinget 

        sitt budsjettvedtak.

15.   Vedtak i formannskapssak 006/09, den 22.01.2009, om rekneskapsrapport etter oktober 

        2008:


” Austevoll formannskap tek rekneskapsrapport etter oktober månad til orientering.”

16.   Vedtak i formannskapssak 007/09, den 22.01.2009, om oppretting av prosjekt 

        ”Historieskriving”:     

”Austevoll formannskap vedtek at det vert oppretta prosjekt ”historieskriving” og 

  engasjerer Karl Johan Haugland som ”sogeskrivar” i tida  1. februar 2009 til 31. juli 

  2010 innanfor ei kostnadsramme på kr. 1.250.000,-.  Summen vert gjort overførbar 

  til 2010.

  Prosjektert vert finansiert ved at det vert lånt midlar frå Kapitalfondet mot 

  attendebetaling av inntekter frå sal av dei bøker og hefter som vert utgjeven.

  Formannskapet vil koma attende til kostnadene med utgjeven og trykking på eit 

  sinere tidspunkt.

  Det vert føreteke følgjande endringar i budsjettet for 2009:

  Kontonr. 00301.2410.3751 ”prosjekt historeiskriving – engasjement” vert ført opp  

  med kr. 1.220.000,-.

  Kontonr. 01600.2410.3751 ”Prosjekt historieskriving – reiseutlegg” vert ført opp 

  med kr. 30.000,-.

  Kontonr. 09480.2410.2751 ”Prosjekt historieskriving – bruk av fondsmidlar” vert 

  ført opp med kr. 1.250.000,-.

  Protokollmerknad:
  Det blir presisert at det er forventning om at dette arbeidet skal gje kommunen 

  inntekter gjennom boksal slik at dette over tid skal gå i null for Austevoll kommune.  

  Det er viktig å få tatt vare på oppsamla historiemateriell frå Austevoll og det vert 

  understreka at gjennom dette prosjektet er det ein unik sjanse til å få gjort eit svært    

  viktig arbeid som vil ha stor verdi for Austevoll-samfunnet.  Dette arbeidet vil og ha   

  verdi utover Austevoll kommune sine grenser slik at det kan vera mogleg å få 

  medfinansiering frå andre kjelder.

  Vedtaket er gjort etter hasteparagrafen § 13.”

17.   Vedtak i formannskapssak 011/09, den 22.01.2009, om inntak av lærlingar i Austevoll 

        kommune:

”Austevoll formannskap vedtek å ta opp 1 ny lærling frå hausten 2009, fortrinnsvis  

  innan barne- og ungdomsarbeidarfaget. 

  Austevoll formannskap ber rådmannen finna inndekning i budsjett på inntil 

  kr 40.000,-.”

18.   Vedtak i formannskapssak 014/09, den 22.01.2009, om støtte til Austevoll reiselivslag:


”Formannskapet viser til søknad og til rådmannen si utgreiing og løyver eit tilskot på 

      
  kr. 50.000,- til Austevoll reiselivslag  til marknadsføring av Austevoll som 

              reisemål, deltaking på messer og utarbeiding/trykking av brosjyrer.

 
  Delvis utbetaling kan ein få straks på inntil 75% av innvilga sum. Full utbetaling  


  føreset at tiltaket er fullført.

  Løyvingar frå næringsfondet står ved lag i to år frå melding om løyve er gjeve. 

  Unytta løyvingar vert dregen inn og går inn i fondet.”

19.   Vedtak i formannskapssak 015/09, den 22.01.2009, om reiselivssatsinga i Sunnhordland 

        – organisering/val:

”Austevoll kommune veljer følgjande til å vera med i reiselivsstyret for  

  reiselivssatsinga i Sunnhordland:

  Representant frå Austevoll kommune:  Helge Andre Njåstad

  Representant frå reiselivsnæringa:
    Asta Johannessen

  Vararepresentant:


    Øystein Johannessen.”

20.   Vedtak i formannskapssak 018/09, den 22.01.2009, om nye oppdrettskonsesjonar – 

        orienteringssak:  

” Formannskapet sluttar seg til målsetnaden om å få nye oppdrettskonsesjonar i 

              Austevoll.  ”

Bakgrunn:

SAKSFRAMLEGG.

Sakshandsamar: 
Eivind Suphammer
Arkiv: 610  

Arkivsaksnr.:
02/01737



STOREBØ GRAVPLASS. SLUTTREKNESKAP FOR 

BYGGJEARBEID.

Saksnr :
Utval:
Møtedato.

0012/07
Formannskapet
25.01.2007

0006/07
Kommunestyret
06.02.2007

0096/07
Kommunestyret
06.09.2007

0113/07
Formannskapet
30.10.2007

0037/08
Formannskapet
20.02.2008

0030/08
Kommunestyret
04.03.2008

0008/09
Formannskapet
22.01.2009

0005/09
Kommunestyret
02.02.2009

Formannskapet si tilråding:

Austevoll kommunesstyre godkjenner sluttrekneskap vedkomande byggjearbeid for utviding av Storebø gravplass,- 1. byggjesteg.  
Kostnadene med overforbruk på kr 92.996,- inkl mva, i forhold til kostnadsramma dekkast av knt,. 1190.3930, og finansiert ved bruk av salsinntekter.
Handsaming/vedtak i Kommunestyret den 04.03.2008 sak 0030/08

  Vedtak:
1.   Austevoll kommunestyre godkjenner at arbeidet med 1. byggjesteg for utviding av 

      Storebø gravplass vert sett i gong innanfor ei kostnadsramme på kr. 4.702.000,- og 

      godkjenner den framlagde investeringsplanen.

2.   Austevoll kommunestyre vedtek at salsinntektene for Storebø tannklinikk vert øyremerka 

      til dekking av kostnadene med prisauke, grunnkjøp og advokathonorar i samband med 

      grunnkjøpet.  
3.   Austevoll kommunestyre vedtek følgjande endringar i budsjettet for 2008:

      1190.3930 ”Storebø gravplass” vert auka med kr. 1.552.000,-.

      1190.3930 ”Unytta lånemidlar” vert auka med kr. 1.000.000,-

      1190.3930 ”Salsinntekter” vert auka med kr. 552.000,-.
  
Handsaming/vedtak i Formannskapet den 22.01.2009 sak 0008/09

Vedtak:

  Austevoll kommunesstyre godkjenner sluttrekneskap vedkomande byggjearbeid for utviding av Storebø gravplass,- 1. byggjesteg.  
Kostnadene med overforbruk på kr 92.996,- inkl mva, i forhold til kostnadsramma dekkast av knt,. 1190.3930, og finansiert ved bruk av salsinntekter.

Saksdok :

Saksframlegg/ -saksprotokoll frå kommunestyremøte den 06.02.07, saknr 0006/07

Saksframlegg/ -saksprotokoll frå kommunestyremøte den 04.03.08, saknr 0030/08

Skriv 08/00223-03, dat 18.06.08.  
Bakgrunn:

Austevoll kommunestyre vedtok i sak 0006/07, møtedat 06.02.07, å utvida Storebø gravplass. Kommunestyret vedtok i same sak å gje byggjearbeidet med 1. byggjesteg til Ready Maskin AS.

Vidare fekk rådmannen fullmakt til å arbeida med grunnspørsmålet, grunnspørsmålet er ikkje berørt i denne saka.

Austevoll kommunestyre vedtok i sak 0030/08, møtedat 04.03.08, at arbeidet med 1. byggjesteg vart sett i gong innafor ei kostnadsramme på kr. 4.702.000,- Kommunestyret vedtok i same sak at salsinntektene for Storebø tannklinikk vert øyremerka til dekking av kostnadene med prisauke, grunnkjøp og advokathonorar.

Vidare vedtok kommunestyret følgjande endringar i busjettet for 2008:

-1190.3930 ”Storebø gravplass” vert auka med kr. 1.552.000,-.

-1190.3930 ”Unytta lånemidlar” vert auka med kr. 1.000.000,-

-1190.3930 ”Salsinntekter” vert auka med kr. 552.000,-.

Kostnader som låg til grunn for kostnadsramma 1.byggjesteg, jf KST saknr 0030/08

	Tekst
	Sum eks mva
	Sum inkl mva
	Merknad

	Ready Maskin AS
	3.598.140,-
	4.497.675,-
	Tilbod dat 31.10.06.

	Ready Maskin AS
	48.000,-
	60.000,-
	Prisstigning

	Smedsvig Landskapsarkiteter
	15.000,-
	18.750,-
	Utarbeiding av byggesak

	
	100.000,-
	125.000,-
	Stipulert anna (uforusatt)

	
	3.761.140,-
	4.702.000,-
	


Vedteken kostnadsramme 1.byggjesteg, jf KST saknr 0030/08


	Tekst
	Sum eks mva
	Sum inkl mva
	Merknad

	Kostnadsramme Jf pkt 1. i vedtak
	3.761.600,-
	4.702.000,-
	Byggjearbeid


Oversikt over kostnader for byggjearbeid:
	Tekst
	Sum eks mva
	Sum inkl mva
	Merknad

	Ready Maskin AS
	800.000,-
	1.000.000,-
	Fakt nr 1

	Ready Maskin AS
	800.000,-
	1.000.000,-
	Fakt nr 2

	Ready Maskin AS
	800.000,-
	1.000.000,-
	Fakt nr 3

	Ready Maskin AS
	800.000,-
	1.000.000,-
	Fakt nr 4

	Ready Maskin AS
	446.140,-
	   557.675,-
	Fakt nr 5 (*)

	Ready Maskin AS

	3.646.140
	4.557.675,-
	Tilbod 31.10.06 = kontraktsum inkl prisstign.

	
	
	
	

	Smedsvig Landskapsarkitekter
	15.000,-
	18.750,-
	Utarbeiding av byggesak

	
	
	
	

	Tillegg uforusatt:
Ready Maskin AS
	49.400,-
	61.750,-
	uforusatt (A), jf skriv 08/00223-003

	Tillegg uforusatt:
Ready Maskin AS
	125.456,-
	156.821,-
	uforusatt (B), jf skriv 08/00223-003

	
	
	
	

	Sluttkostnad
	3.835.996,-
	4.794.996,-
	Byggjearbeid


(*) : 
Restfaktura av kontraktsum.

(A) : 
Vassledning til eigedomen gnr. 43, bnr 371 viste seg å gå over byggjeområdet. Ledningen måtte flyttast. Kostnad for arbeid og materiell i forhold til ny grøfte trase`, kr. 61.750,- inkl mva. 

(B) :
Relativt store vannmengder/ overvatn frå grøfter/ terreng frå ovanforliggjande eigedomar viste seg som tilsig gjennom byggje-, parkering-/ gravplassområdet. For ikkje å få opphoping av vatn i områda av øvre og nedre del av ny og gamal gravplass, samt på naboeigedomane ovanfor måtte det gjerast nokre førebyggjande ”grep”. 


Kostnad for arbeid og materiell i samband med drenering, kr. 156.821,- inkl mva.

Sluttkostnad for byggjearbeid i forhold til vedteken kostnadsramme:

	
	Tekst
	Sum inkl mva
	Merknad

	
	Sluttsum
	4.794.996,-
	Byggjearbeid

	-
	Kostnadsramme
	4.702.000,-
	

	=
	Overforbruk i forhold til kostnadsramma
	92.996,-
	Jf skriv 08/00223-003 pkt A og B


Vurdering:

Det har vore halde sterk forkus på økonomi i prosjektet. Det vert vist til skriv 08/00223-03, dat 18.06.08. I dette skrivet valgte ein taka bort kostnader på kr. 142.800,- eks mva, dette for å redusera overforbruk i forhold til kostnadsramma.

Kostnadene med overforbruk på kr 92.996,- inkl mva, i forhold til kostnadsramma dekkast av knt,. 1190.3930.

SAKSFRAMLEGG.

Sakshandsamar: 
Astrid Norunn Fagerbakke
Arkiv: 010  

Arkivsaksnr.:
09/00033



STEMMERETT FOR 16-ÅRINGER

Saksnr :
Utval:
Møtedato.

0009/09
Formannskapet
22.01.2009

0006/09
Kommunestyret
02.02.2009

Formannskapet tilråding:

Austevoll kommunestyre søkjer om å bli med i forsøksprosjekt for stemmerett for 16-åringer 

ved valet i 2011.

Austevoll kommunestyre ønskjer å styrke deltakinga for ungdom i lokalpolitikken, og bed  

administrasjonen kome attende med sak om oppretting av ungdomsråd i Austevoll kommune.

Rådet skal ha innstillingsrett til dei politiske organa i relevante saker, på lik line med  

Eldrerådet og Rådet for menneske   med nedsett funksjonsevne.  Austevoll kommunestyre  

meiner at ei skiping av eit ungdomsråd må sjåast i samband med tillitsmannsordninga som  

finst på skulane i kommunen, slik at ein kan sikre god rekruttering til eit slikt styre.

Handsaming/vedtak i Formannskapet den 22.01.2009 sak 0009/09

Handsaming:

Framlegg frå Høgre v/Julie Eide Solbakken og Morten Storebø:

”Austevoll kommunestyre viser til brev frå Barneombodet om prøveprosjekt med røysterett  

 for 16-åringer ved kommuneval.  Austevoll kommunestyre ser ikkje at det skal vere nokon  

 grunn til å ha lågare røysterettsalder ved kommuneval, enn ved fylkestings- og stortingsval.  

 Det vert også peika på at myndigalderen i Norge er 18 år, og at det er naturleg at alderen for  

 røysterett er i samsvar med denne.

 I likskap med dei sentrale styresmaktene ønskjer også Austevoll kommunestyre at fleire unge  

 nyttar røysteretten, og samstundes at fleire ser verdien i å delta i det politiske arbeidet.  Med  

 ein valoppslutnad på 72,8 prosent ved valet i 2008 gjev ikkje dette grunn til stor uro.

 Austevoll kommunestyre og dei politiske partia må likevel vera medviten på ansvaret ein har  

 for å skape positiv merksemd om lokaldemokratiet, og sørgje for god rekruttering av unge  

 austevollingar til det politiske arbeidet.

 Austevoll kommunestyre ønskjer å styrke deltakinga for ungdom i lokalpolitikken, og bed  

 administrasjonen kome attende med sak om oppretting av ungdomsråd i Austevoll kommune.

 Rådet skal ha innstillingsrett til dei politiske organa i relevante saker, på lik line med  

 Eldrerådet og Rådet for menneske   med nedsett funksjonsevne.  Austevoll kommunestyre  

 meiner at ei skiping av eit ungdomsråd må sjåast i samband med tillitsmannsordninga som  

 finst på skulane i kommunen, slik at ein kan sikre god rekruttering til eit slikt styre.”

Framlegg frå Renate Møgster Klepsvik:

”Austevoll kommunestyre søkjer om å bli med i forsøksprosjekt for stemmerett for 16-åringer 

 ved valet i 2011.”

Det vart røysta over høgre sitt framlegg pkt. 1 og pkt. 2 og framlegg frå Renate Møgster Klepsvik.

Framlegget frå Høgre pkt. 1 og 2 fekk 4 røyster (H Morten Storebø og Julie Solbakken, Ap Jane Stangeland og Krf Christian Halstensen).  Framlegget frå Renate Møgster Klepsvik fekk 5 røyster (FRP sine representanter og Sp Edvard Johannes Stangeland).

Det vart deretter røysta over pkt. 3 i framlegget frå Høgre.  Framlegget vart samrøystes vedteke.

Vedtak:

  Austevoll kommunestyre søkjer om å bli med i forsøksprosjekt for stemmerett for 16-åringer 

ved valet i 2011.

Austevoll kommunestyre ønskjer å styrke deltakinga for ungdom i lokalpolitikken, og bed  

administrasjonen kome attende med sak om oppretting av ungdomsråd i Austevoll kommune.

Rådet skal ha innstillingsrett til dei politiske organa i relevante saker, på lik line med  

Eldrerådet og Rådet for menneske   med nedsett funksjonsevne.  Austevoll kommunestyre  

meiner at ei skiping av eit ungdomsråd må sjåast i samband med tillitsmannsordninga som  

finst på skulane i kommunen, slik at ein kan sikre god rekruttering til eit slikt styre.

Saksdok :

E-post frå barneombudet datert 10.12.2008  
Bakgrunn:

”I Stortingsmelding nr. 33 ’Eit sterkt lokaldemokrati’ fra juni i år, går det frem at Regjeringen ønsker å åpne for at noen kommuner skal få gjennomføre forsøk med stemmerett for 16-åringer ved lokalvalget i 2011. Dette er i tråd med Barneombudets forslag om styrket deltagelse for ungdom i lokalmiljøet.

Den 13. mars 2008 sendte Barneombudet ut et brev til alle landets ordførere om_stemmerett med oppfordring om å gjøre vedtak om å søke om å få prøve stemmerett for 16-åringer ved kommunevalget i 2011. Kommunene fikk også tilsendt Barneombudets hefte om stemmerett for 16-åringer.

NB! Det er Kommunal og regionaldepartementet (KRD) som vil administrere en eventuell prøveordning. Stortingsmeldingen er pr. i dag til behandling i Stortinget.

Barneombudet ønsker i denne omgangen bare en oversikt over hvordan kommunene stiller seg til forslaget og har selvsagt ingen formell plass i et prøveprosjekt. Ombudet håper imidlertid at en bred samling kommuner i alle størrelser skal ta del i forsøket, for å få et best mulig grunnlag for evaluering.”

Vurdering:
I fyrste omgang er det barneombudet som ønskjer tilbakemelding om kommunane ønskjer å vera med på denne prøveordninga.  Kommunal- og regionaldepartementet vil administrera ei evt. prøveordning og endeleg vedtak om Austevoll skal vera med kan gjerast når kommunen får saka oversendt for handsaming.  Saka vert lagt fram utan tilråding.
  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
08/01803



SØKNAD OM FRITAK FOR EIGEDOMSSKATT

Saksnr :
Utval:
Møtedato.

0010/09
Formannskapet
22.01.2009

0007/09
Kommunestyret
02.02.2009

Formannskapet si tilråding:

Austevoll kommunestyre vedtek at Bekkjarvik Eiendom   AS vert friteken frå å betala eigedomsskatt for dei lokala kommunen leiger i Bekkjarvik Torg til legekontor og bibliotek frå og med 2. halvår 2008 og så lange kommunen leiger desse lokala gratis.

Handsaming/vedtak i Formannskapet den 22.01.2009 sak 0010/09

Handsaming:

Christian Halstensen var ugild under handsaming av saka.  
Vedtak:

  Austevoll kommunestyre vedtek at Bekkjarvik Eiendom   AS vert friteken frå å betala eigedomsskatt for dei lokala kommunen leiger i Bekkjarvik Torg til legekontor og bibliotek frå og med 2. halvår 2008 og så lange kommunen leiger desse lokala gratis.

Saksdok :

Brev av 18.11.2008 frå Bekkjarvik Eiendom AS.  
Bakgrunn:

Bekkjarvik Eiendom søkjer i brev av 18.11.2008 om fritak for eigedomsskatt for dei lokala kommune  leiger i Bekkjarvik Torg til legekontor og bibliotek.

Dette utgjer tilsaman 400 m2.  
Vurdering:

Etter dagens satsar utgjer eigedomsskatten for desse lokala kr. 16.800,- for året.

Rådmannen finn det urimeleg at huseigar skal måtte betale eigedomsskatt for lokaler dei leiger gratis ut til kommunen, og vil såleis tilrå fritak frå og med 2. halvår 2008   og så lenge desse lokala vert leigd ut gratis til kommunen.

Så langt rådmannen kan sjå det vil dette ikkje få nemnande konsekvensar, då det i liten grad vert stilt gratis lokale til rådvelde for kommunen i private bygg.

SAKSFRAMLEGG.

Sakshandsamar: 
Karl Johan Haugland
Arkiv: 144 D11  

Arkivsaksnr.:
04/01723



PLAN FOR IDRETTSANLEGG, NÆRMILJØANLEGG OG KULTURBYGG I KOMMUNEN 2009 - 2012

Saksnr :
Utval:
Møtedato.

0146/07
Kommunestyret
20.12.2007

0012/09
Formannskapet
22.01.2009

0008/09
Kommunestyret
02.02.2009

Formannskapet si tilråding:

Austevoll formannskap vedtek å sende planframlegget på høyring til idrettsråd, idrettslag,  

friluftsrådet, velforeninger og lag med høyringsfrist 1. februar slik at kommunestyret kan  

vedta planen 2. februar.

Austevoll formannskap er ikkje samd med rådmannen at prosjekt som er komen inn på lista 

som nokon arbeider med skal takast ut av lista.  Austevoll formannskap legger desse inn att  

på lista då det kun er positivt at lista er lang og ønskja til anlegg til glede for innbyggjarane er  

mange.

Austevoll formannskap legg desse nye tiltaka inn på lista:

· Rehabilitering av kulturbygg:

Opprustning av bygdahus Vinnes

· Ymse:

Laghus i tilknytning til friluftsområde Sveholmen

Hall i tilknytning til hestesportsenter Selbjørn

Motorcrossbane i Austevoll

Hall over ballbingen i Kolbeinsvik

Austevoll formannskap ønskjer å føra til på pkt. 6 at utviding til 25 meters basseng og må 

vurderast dersom det let seg gjera å finansiera det.  
Handsaming/vedtak i Kommunestyret den 20.12.2007 sak 0146/07

Handsaming:

Olav Njåstad gjekk frå. Kommunestyre drøfta om Olav Njåstad er inhabil i saka.  
Kommunestyre vedtok samrøystes at Olav Njåstad ikkje er inhabil i saka.

Tilleggsframlegg frå FRP v/Olav Njåstad:

”Endring av tekst:

  Fjerne ordlyden at planarbeidet for skøytebane ved Austevoll idrettsanlegg er lagt på is.

 Prioritet av navn og anlegg:

  7.   Skøytebane
ca. 15 – 2 000 000

 8.   Golfbane              

9. Badeland

 Småanlegg:

 Treningsanlegg golf

 Ballbinge Storekalsøy

 Rådmannen blir beden om å leggja fram sak til politisk nivå om å stille til rådvelde  

 kommunal tomt i bustadfeltet på Storekalsøy til ballbinge.”

Tilrådinga frå rådmannen vart samrøystes vedteke.

Tilleggsframlegg frå framstegspartiet fekk 18 røyster mot 3 røyster (Ap).

Vedtak:

  Austevoll kommunestyre vedtek ”Plan for idrettsanlegg, nærmiljøanlegg og kulturbygg i Austevoll kommune” i perioden 2008 til 2011 med følgjande endringer:  
Fjerne ordlyden at planarbeidet for skøytebane ved Austevoll idrettsanlegg er lagt på is.

 Prioritet av navn og anlegg:

  7.   Skøytebane
ca. 15 – 2 000 000

 8.   Golfbane              

9.   Badeland

 Småanlegg:

 Treningsanlegg golf

 Ballbinge Storekalsøy

Rådmannen blir beden om å leggja fram sak til politisk nivå om å stille til rådvelde  

kommunal tomt i bustadfeltet på Storekalsøy til ballbinge.

Handsaming/vedtak i Formannskapet den 22.01.2009 sak 0012/09

Handsaming:

Det vart lagt fram brev frå leiar i Havstril padleklubb, motteke 20.01.2009.

Framlegg frå Helge Andre Njåstad:

”Austevoll formannskap vedtek å sende planframlegget på høyring til idrettsråd, idrettslag,  

 friluftsrådet, velforeninger og lag med høyringsfrist 1. februar slik at kommunestyret kan  

 vedta planen 2. februar.

 Austevoll formannskap er ikkje samd med rådmannen at prosjekt som er komen inn på lista 

 som nokon arbeider med skal takast ut av lista.  Austevoll formannskap legger desse inn att  

 på lista då det kun er positivt at lista er lang og ønskja til anlegg til glede for innbyggjarane er  

 mange.

 Austevoll formannskap legg desse nye tiltaka inn på lista:

· Rehabilitering av kulturbygg:

Opprustning av bygdahus Vinnes

· Ymse:

Laghus i tilknytning til friluftsområde Sveholmen

Hall i tilknytning til hestesportsenter Selbjørn

Motorcrossbane i Austevoll

Hall over ballbingen i Kolbeinsvik

 Austevoll formannskap ønskjer å føra til på pkt. 6 at utviding til 25 meters basseng og må 

 vurderast dersom det let seg gjera å finansiera det.  
Det vart røysta over framlegget frå ordføraren pkt.vis:

Pkt. 1 -  samrøystes vedteke

  ”    2 -  vedteke mot 2 røyster (Ap Jane Stangeland og Krf Christian Halstensen)

  ”    3 -  samrøystes vedteke

  ”    4 -  samrøystes vedteke

Vedtak:

Austevoll formannskap vedtek å sende planframlegget på høyring til idrettsråd, idrettslag,  

friluftsrådet, velforeninger og lag med høyringsfrist 1. februar slik at kommunestyret kan  

vedta planen 2. februar.

Austevoll formannskap er ikkje samd med rådmannen at prosjekt som er komen inn på lista 

som nokon arbeider med skal takast ut av lista.  Austevoll formannskap legger desse inn att  

på lista då det kun er positivt at lista er lang og ønskja til anlegg til glede for innbyggjarane er  

mange.

Austevoll formannskap legg desse nye tiltaka inn på lista:

· Rehabilitering av kulturbygg:

Opprustning av bygdahus Vinnes

· Ymse:

Laghus i tilknytning til friluftsområde Sveholmen

Hall i tilknytning til hestesportsenter Selbjørn

Motorcrossbane i Austevoll

Hall over ballbingen i Kolbeinsvik

Austevoll formannskap ønskjer å føra til på pkt. 6 at utviding til 25 meters basseng og må 

vurderast dersom det let seg gjera å finansiera det.  
Rådmannen si tilråding:

Plan for idrettsanlegg, nærmiljøanlegg og kulturbygg i kommunen for perioden 2009-2012 vert vedteken som tilrådd frå idrettsrådet i kommunen 27.11.2008. 

  
Saksdok :

1. Plan for idrettsanlegg, nærmiljøanlegg og kulturbygg i kommunen for perioden 2009-2012 

2. Austevoll idrettsråd skreiv slik etter møte 27.11.2008:

”Plan for anlegg:

Idrettsanlegg:

Idrettshallen, bowling og squash har fått sine midlar og kan strykast. Alle dei andre anlegga rykker dermed eit hakk opp på lista.

Skøytebana vart ikkje nemnd som eit anlegg på AIK sitt møte der anlegg vart diskutert. Om kommunen ønskjer å ha skøytebane på lista, må ein også vita at anlegga skal driftast. Dette er ein stor utgiftspost kvart år. 

AIK ønskjer å setja opp ein hall over 5-ar banen. Hundvåkøy sitt ”Naust” blir dyrare enn 400.000 og vert flytta frå lista over små-anlegg/nærmiljøanlegg. Det er også ønskje om å utvida Austevollhallen med lagerplass og anna. Dette må det arbeidast vidare med om det skal koma på prioriteringslista. 

Hestesporten på Storebø har lagt planane sine på is, og hestesporten på Selbjørn ønskjer å ha det utanom spelemidlane.

Småanlegg/nærmiljøanlegg:

Møkster og Friluftsanlegget på Horgo sine anlegg har fått sine midlar og vil bli stroken frå lista. Treningsbane for golf er ikkje jobba vidare med og blir stroken. Nærmiljøanlegget på Hundvåkøy er flytta til Idrettsanlegg og blir stroken her. 

Sandvolleyballbane på SIL og AIK og ballbinge på Vinnes vil bli ført opp ”  
Bakgrunn:

Kvart år vert det laga Plan for idrettsanlegg, nærmiljøanlegg og kulturbygg i kommunen. 

Sakshandsamar har dei siste åra tilrådd planen i tråd med Austevoll idrettsråd sine prioriteringar.

I 2007 gjorde kommunestyret vedtak som ikkje var i tråd med Austevoll idrettsråd sine prioriteringar og tok med anlegg som ikkje hadde vore drøfta innanfor idretten. 

Anlegga var: 

· Skeisebane på Eidsbøen.

· Golfbane.

· Badeland på Storebø.

· Treningsanlegg for golf på Storebø.

Desse anlegga er det ikkje blitt arbeidd med vidare i 2008 og sakshandsamar har ikkje teke anlegga med i tilrådinga til kommunestyret.

Elles er å seia at idrettslaga gjer ein stor innsats i kommunen både gjennom aktivitet, anleggsbygging og vedlikehald av anlegg.

Det er å håpa at kommunen greier å prioritera anleggsutbygging og vedlikehald av anlegg slik at idrtten kan konsentrera seg om det dei kan best: Idrettsaktivitet.  
  
SAKSFRAMLEGG.

Sakshandsamar: 
Lars Erling Horgen
Arkiv: V50  

Arkivsaksnr.:
05/00189



VETERINÆRVAKT OG VAKTOMRÅDE

Saksnr :
Utval:
Møtedato.

0137/07
Formannskapet
04.12.2007

0142/07
Kommunestyret
20.12.2007

0013/09
Formannskapet
22.01.2009

0009/09
Kommunestyret
02.02.2009

Formannskapet si tilråding:

Austevoll kommune vedtek med dette rammeavtale mellom Den norske veterinærforening (DNV) og KS om organisering og godtgjerdsle for deltaking i klinisk veterinærvakt datert 19.12.2008.

  
Handsaming/vedtak i Kommunestyret den 20.12.2007 sak 0142/07

Vedtak:

  

  Kommunestyret godkjenner rammeavtala mellom veterinærforeninga og KS til å gjelda i Austevoll kommune.  
Handsaming/vedtak i Formannskapet den 22.01.2009 sak 0013/09

Vedtak:

  Austevoll kommune vedtek med dette rammeavtale mellom Den norske veterinærforening (DNV) og KS om organisering og godtgjerdsle for deltaking i klinisk veterinærvakt datert 19.12.2008.

  
Saksdok :

Brev frå KS motteke på E- mail 17.12.08

A-rundskriv nr.4/2008. Rammeavtale mellom Den norske veterinærforening (DNV) og KS om organisering av og godtgjøring for deltakelse i klinisk veterinærvakt mv.(Veterinærvakten) datert 19.12.2008

  
Bakgrunn:

Kommunane fekk frå 01.01.08 ansvar for tilfredstillande tilgang på tenester frå veterinær og for organisering av klinisk veterinærvakt. Kostnadene med veterinærvaktene vart dekka av øyremerkte tilskot frå staten. Bømlo har saman med Austevoll, Fitjar og Stord hatt vaktsamarbeid i Stord vaktområde. Kommunane er samde om at dette samarbeidet vert ført vidare og at Bømlo kommune vert driftsansvarleg kommune. Sentral rammeavtale mellom KS og Den norske veterinærforening DNV måtte vedtakast av kommunane før statstilskotet vart utbetalt. Dette vart handsama i Austevoll Formannskap i møte  Det vart gjort slikt vedtak:

1. Austevoll kommune vedtek med dette rammeavtale mellom Den norske veterinærforening og KS om organisering av og godtgjersle for deltaking i klinisk vakt datert 23.11.2007

2. Austevoll kommune føreset at Bømlo kommune tek på seg driftsansvar for organisering av veterinærvakta for kommunane Stord, Bømlo, Austevoll og Stord i samsvar med standardavtale for Samarbeid mellom kommunane om organisering av Veterinærvakt.

3. Rådmannen får fullmakt til å inngå individuell avtale med veterinærane om deltaking i Veterinærvakten.  
KS har 17.12.08 inngått ny revidert rammeavtale med Den norske veterinærforening for perioden   01.01.09 -31.12. 2010. Sidan rammeavtalen ikkje er ein tariffavtale, legg KS til grunn at avtalen må vedtakast i kvar einskild kommune. Vedtak kan gjerne gjerast administrativt skriv KS.

Ny rammeavtale:
Frå avtalen tek me med:

” Satsene i avtalen reguleres opp med 3,93 %. 

Endringar fra tidligere avtale:

· det er laget enkle kriterier for deltakelse, 

· ekstra bemanning i helgene utvides til å gjelde hele uka

· noen sammenslåinger på natt er løst opp

· det er avtalt en anbefaling om at vaktordninga minst bør være 4-delt

· det er gjort redaksjonelle endringar, bl a kommer det bedre frem at kommunen bestemmer antall deltakere i vaktordninga

· ved behov for rekruttering til vaktordninga skal det foretas kunngjøring

· partene legger til grunn at kommunalt vedtak om deltaking er enkeltvedtak etter forvaltningsloven.

De øremerkede statlige tilskuddene til kommunene økes tilsvarende ovennevnte standardforbedringer og økte satser.

Avtalen er i strid med konkurranseloven, men det er gitt midlertidig unntak frå loven fram til 31.12.2010.”

  
Vurdering:

Bømlo kommune har no hatt driftsansvaret for organisering av veterinærvakta for kommunane Stord, Bømlo, Austevoll og Stord i eit år. Veterinærane Kåre Hognestad, Tone Skjørshammer og Johannes Slettebø deler på veterinærvakta på dagtid i ordinær arbeidstid. På kvelds- og nattetid og i helgene deltek i tillegg 3 andre veterinærar i vaktsamarbeidet. Det er for veterinærvakta utanom ordinær arbeidstid at rammeavtalen mellom KS og Den norske veterinærforening gjeld. Veterinær Kåre Hognestad har det daglege arbeidet med å organisere vaktene og føre vaktlister. Han sender også inn rekningar for vaktene til Bømlo kommune. Bømlo kommune får overført statstilskotet for alle fire kommunane og betaler ut for vaktene kvar månad. Ordninga har fungert tilfredstillande i 2008. 

Sidan revidert rammeavtalen ikkje er ein tariffavtale, må avtalen vedtakast i kvar einskild kommune. 

Det er berre endringane i satsane i avtalen som får verknad for veterinærvaktordninga i vårt område.

  
Økonomiske konsekvensar:

Austevoll kommune fekk i mars 2008 overført statstilskot til veterinærvaktordninga på kr. 568 864,-. Utgiftene til veterinærvaktene og administrasjon har i 2008 vore på kr. 564 864,-. Dette viser at utgiftene til veterinærvaktordninga vert dekka fullt ut av statstilskotet.

Oppsummering og konklusjon:

Kommunane fekk frå 1.1.2008 ansvar for tilfredsstillande tilgang på tenester frå veterinær og for organisering av veterinærvakt. Bømlo kommune tok på seg driftsansvaret for vaktsamarbeidet for kommunane Austevoll, Fitjar, Stord og Bømlo. 

KS har no inngått ein ny rammeavtale med Den norske veterinærforening om organisering og godtgjerdsle for deltaking i veterinærvakt for perioden 1.01.09 til 31.12.2010. Avtalen må vedtakast av kvar einskild kommune.

SAKSFRAMLEGG.

Sakshandsamar: 
Lars Erling Horgen
Arkiv: 601  

Arkivsaksnr.:
02/01604



INNKJØPSSAMARBEID

Saksnr :
Utval:
Møtedato.

0016/09
Formannskapet
22.01.2009

0010/09
Kommunestyret
02.02.2009

Formannskapet si tilråding:

1. Kommunestyret slutter seg til ny samarbeidsavtale om innkjøp med Bergen kommune.

2. Rådmannen får delegert mynde til å avgjere kva for rammeavtaler kommunen skal slutte seg til.

  
Handsaming/vedtak i Formannskapet den 22.01.2009 sak 0016/09

Vedtak:  
1. Kommunestyret slutter seg til ny samarbeidsavtale om innkjøp med Bergen kommune.

2. Rådmannen får delegert mynde til å avgjere kva for rammeavtaler kommunen skal slutte seg til.

  
Saksdok :

Utkast til samarbeidsavtale for perioden 01.01.2009 til 31.12.2012

Fylgjeskriv datert 10.12.2008  
Bakgrunn:
Austevoll kommune har hatt eit innkjøpssamarbeid med Bergen kommune sidan 2002, saman med 13 andre kommunar i Hordaland.  
Dei har utarbeidd ei rekkje rammeavtaler.  Kommunane kan velja kva avtaler dei ønskjer å gå inn på.  Bergen kommune kan og tilby konsulenthjelp til kostpris og diverse kurs. 

Legg ved kopi av fylgjebrevet og framlegg til avtale i fullkopi.

Vurdering:
Samarbeidet med Bergen kommune i den perioden vi har vore samarbeidspartnerar har fungert godt og vi har utan tvil tent/spart pengar på dette i høve til å gå ut på anbod aleine.

I tillegg til 13 kommunar utanom Bergen er det også  6 bedrifter og 2 offentlege etater som er med i samarbeidet.

Hensikta med samarbeidet er å oppnå storkjøpsfordelar, utveksla kompetanse, samt sikra effektiv bruk av offentlege resurser totalt sett.

Avgift for deltaking i samarbeidet har vore kr. 63.000 og er no for neste periode sett til kr. 75.000 for Austevoll kommune.

Rådmannen  vil rå til at Austevoll kommune går inn i avtala, då dette vil vera besparande både fordi vi oppnår storinnkjøpsfordelar og vi kjøper høg kompetanse til innkjøp og anbod.
SAKSFRAMLEGG.

Sakshandsamar: 
Arve Sunde
Arkiv: G21  

Arkivsaksnr.:
09/00055



INNLEIGE AV LEGEVIKARAR.

Saksnr :
Utval:
Møtedato.

0007/09
Tenesteutvalet
21.01.2009

0017/09
Formannskapet
22.01.2009

0011/09
Kommunestyret
02.02.2009

Foramnnskapet si tilråding:

1. Austevoll kommunestyre godkjenner at det vert leigd inn legevikarar gjennom vikarbyrå inntil det er tilsett ny kommunelege/fastlege i den ledige stillinga.

2. Kommunestyret bed rådmannen om å leggja fram forslag til budsjettmessig inndekning av kostnadene snarast råd.  
Handsaming/vedtak i Tenesteutvalet den 21.01.2009 sak 0007/09

Vedtak:  
1. Austevoll kommunestyre godkjenner at det vert leigd inn legevikarar gjennom vikarbyrå inntil det er tilsett ny kommunelege/fastlege i den ledige stillinga.

2. Kommunestyret bed rådmannen om å leggja fram forslag til budsjettmessig 

      inndekning av kostnadene snarast råd.  
Handsaming/vedtak i Formannskapet den 22.01.2009 sak 0017/09

Handsaming:

Det vart lagt fram saksprotokoll frå møte i tenesteutvalet 21.01.2009, sak 0007/2009.  
Vedtak:  

  
1. Austevoll kommunestyre godkjenner at det vert leigd inn legevikarar gjennom vikarbyrå inntil det er tilsett ny kommunelege/fastlege i den ledige stillinga.

2. Kommunestyret bed rådmannen om å leggja fram forslag til budsjettmessig 

      inndekning av kostnadene snarast råd.  
Saksdok :

  
Bakgrunn:

Ein av kommunelegane har slutta.

Vurdering:

Stillinga som kommunelege/fastlege ved Storebø legekontor er utlyst, med søknadsfrist 20.02.09. For å sikra legedekninga og legevaktordninga har helse- og sosialsjefen på nytt funne det nødvendig å inngå avtale med eit vikarbyrå om innleige av legevikarar. Det vert som tidlegare 3 – 4 skiftande vikarar.  
I store delar av 2008 var ein i tilsvarande situasjon. Kostnadene til innleige av legevikarar medverka då til ei betydeleg overskriding av budsjettet for legetenesta på tilsaman 1,1 mill. kroner. Tilsvarande kostnader kan fort påløpe i 2009, avhengig av kor lang tid det tar før ny lege er på plass.

Det er i utgangspunktet heller ikkje i inneverande år budsjettmessig dekning for tiltaket. Korleis dette skal gjerast, må ein vurdera nærare.  
SAKSFRAMLEGG.

Sakshandsamar: 
Arve Sunde
Arkiv: G00  

Arkivsaksnr.:
08/01810



OVERORDNA SAMHANDLINGSAVTALE FOR HELSETENESTENE

Saksnr :
Utval:
Møtedato.

0005/09
Tenesteutvalet
21.01.2009

0003/09
Eldreråd
26.01.2009

0003/09
Råd for menneske med nedsett funksjonsevne
27.01.2009

0012/09
Kommunestyret
02.02.2009

Tenesteutvalet si tilråding:

Austevoll kommunestyre godkjenner framlegget til overordna avtale om samhandling mellom spesialisthelsetenesta og kommunane innanfor Helse Bergen sitt føretaksområde.

  
Handsaming/vedtak i Tenesteutvalet den 21.01.2009 sak 0005/09

Vedtak:

  Austevoll kommunestyre godkjenner framlegget til overordna avtale om samhandling mellom spesialisthelsetenesta og kommunane innanfor Helse Bergen sitt føretaksområde.

  
Saksdok :

1. Framlegg til overordna samhandlingsavtale  
Bakgrunn:

Helse Bergen og kommunane i regionen sine samarbeidsavtaler er under revidering, og det ligg no føre eit framlegg til overordna avtale om samhandling.  
Vurdering:

Helse- og sosialsjefen har representert rådmannen på nokre førebuande møter i samband med denne saka, og administrasjonen har ingen merknader til avtaleutkastet.

SAKSFRAMLEGG.

Sakshandsamar: 
Renate Møgster Klepsvik
Arkiv: 461  

Arkivsaksnr.:
07/00138



SJUKEFRÅVÆR AUSTEVOLL KOMMUNE NOVEMBER OG DESEMBER 2008

Saksnr :
Utval:
Møtedato.

0103/08
Kommunestyret
15.09.2008

0144/08
Kommunestyret
15.12.2008

0013/09
Kommunestyret
02.02.2009

Rådmannen si tilråding:

Kommunestyret tek statistikk om sjukefråvær til orientering.   
Saksdok :
Rapportar for sjukefråvære fordelt på einingane for november og desember månad. 
  
Bakgrunn:

Kommunestyret ønskjer som politisk organ jamleg oppdatering på sjukefråværet i Austevoll kommune. Statistikk for kvar månad vert lagt fram for kommunestyremøte under referat og meldingar, men sidan nokre av einingane er veldig små (nokre kun ein person) vel ein å slå desse saman og oppgje desse tala utanfor sjølve oversikten.   

  
Vurdering:

Sjukefråværet har gradvis gått ned, og det samla sjukefråværet ser ut til å ha stabilisert seg på i underkant av 6 %.  Tabellen syner utviklinga dei siste tre åra: 

	FRÅVÆRSTATISTIKK 01.11.2009- 30.11.2009
	
	
	

	Ansvar 
	Antall
	Antall moglege dagsverk
	Antall dagsverk 
	Total prosent

	
	tilsette
	
	sjuke
	

	 
	
	
	
	

	 
	
	
	
	

	Sentraladministrasjonen
	33
	226,9
	7,5
	6,00

	Offentlig servicekontor
	15
	256
	40
	15,6

	Kommunehuset
	2
	34,1
	0
	0,00

	SUM
	50
	517
	47,5
	9,2%

	Selbjørn skule
	26
	387
	27,1
	7,00

	Møkster skule
	6
	64,8
	6,3
	9,8

	Trolandshamar skule
	14
	196,5
	20,4
	10,4

	Storebø skule
	32
	485,6
	4
	0,8

	Austevoll ungdomsskule
	35
	633,8
	42,9
	6,8

	Vinnes skule
	6
	98,6
	0
	0,00

	Kolbeinsvik skule
	9
	132,4
	0
	0,00

	Grunnskolen felles
	12
	97,1
	8,5
	8,8

	Vaksenopplæringa
	8
	131,6
	0
	0,00

	Småtun barnehage
	9
	133,4
	11
	8,2

	Spesialpedagogiske tiltak
	5
	48,7
	0
	0,00

	Kulturskulen
	11
	65,9
	0,8
	1,3

	Bibliotek
	3
	32,4
	7,3
	22,5

	SUM SKULE OG KULTUR
	176
	2507,8
	128,3
	5,12%

	Helseavdelinga
	16
	205,1
	0,2
	0,00

	Legetenesta
	11
	139,3
	0
	0,00

	Sosialkontortenester
	4
	52,5
	1,6
	3,04

	Heimetenester, område nord
	26
	259,4
	27,8
	10,71

	Storebø pleie- og omsorgsenter
	63
	672,4
	60,4
	8,98

	Heimetenester, område sør
	22
	259,4
	27
	10,41

	Selbjørn pleie-og omsorgsenter
	41
	426,8
	56
	13,12

	Eidsbøen bufellesskap
	25
	281,9
	26,6
	9,44

	Nattevakt i heimesjukepleien
	6
	62,7
	10,1
	16,10

	SUM HELSE OG SOSIAL
	214
	2359,5
	209,7
	8,89%

	 
	
	
	
	

	Andre einingar (7 avd.)
	13
	172
	0
	0

	 
	
	
	
	

	Sum utval
	453
	5556,3
	385,5
	6,93%


Totalt antal ”heile årsverk” November 2008: 277,83
FRÅVÆRSTATISTIKK FOR DESEMBER 2008

Sentraladministrasjon 33 264,4 3,5 1,32 %

Off. servicekontor 15 293,7 51,5 17,53 %

Kommunehuset 2 39,3 0 0,00 %

SUM 50 597,4 55 9,21 %

Selbjørn skule 26 444,4 20,7 4,66 %

Møkster skule 6 74 0 0,00 %

Trolandshamar skule 15 238,9 17,1 7,16 %

Storebø skule 32 579,8 4,6 0,79 %

Austevoll U. Skule 35 728,8 2 0,27 %

Vinnes skule 6 113,4 0 0,00 %

Kolbeinsvik skule 10 159,1 5,8 3,65 %

Grunnskulen felles 12 111,7 2,5 2,24 %

Vaksenopplæringa 8 151,3 0 0,00 %

Småtun barnehage 9 156 0 0,00 %

Spesialped. Tiltak 5 56 0 0,00 %

Kulturskulen 11 75,7 0,1 0,13 %

Bibliotek 3 37,3 1 2,68 %

SUM Skule og kultur 178 2926,4 53,8 1,84 %

Helseavdelinga 16 235,9 1 0,42 %

Legetenesta 12 174,9 12,3 7,03 %

Sosialkontortenester 4 60,4 7,5 12,42 %

Heimetenester NORD 25 330,9 49,1 14,84 %

Storebø PO senter 62 831,3 50,6 6,09 %

Heimetenester SØR 22 306,3 24,6 8,03 %

Selbjørn PO senter  40 518,9 37,8 7,28 %

Eidsbøen bufellesskap 24 343 25,2 7,35 %

Nattevakt heimesjukepl 6 79,7 11,7 14,68 %

SUM Helse og sosial 211 2881,3 219,8 7,63 %

Andre einingar (7 avd) 13 201,6 31 15,38 %

SUM UTVAL 452 6606,7 359,6

5,44 %


· skuleferie 19.12.2008- avspasering personale i skulen

· totalt ”heile årsverk” i desember: 287,24

  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/01523



GNR. 45 BNR. 0006 M/FL. NAUSTDALEN, BJELLAND. REGULERINGSPLAN. 

Saksnr :
Utval:
Møtedato.

0131/07
Planutval
04.12.2007

0041/08
Planutval
17.04.2008

0013/09
Planutval
22.01.2009

0014/09
Kommunestyret
02.02.2009

Planutvalet si tilråding:

Austevoll kommunestyre godkjenner i medhald av plan- og bygningslova § 27-2, reguleringsplan for gnr. 45 bnr. 006 med fleire i Naustdalen,  Bjelland.   Plankartet er sist revidert den 21.11.2008 og føresegnene er sist revidert 10.01.2009.
Handsaming/vedtak i Planutval den 04.12.2007 sak 0131/07

  Vedtak:
  Det faste utvalet for plansaker godkjenner i medhald av plan- og bygningslova § 27-1.1 at det vert utarbeidd framlegg til reguleringsplan for naust og utbetring av den eksisterande vegen frå naustområdet og til RV 546. Reguleringsarbeidet gjeld for delar av gnr. 45, bnr. 6 m/fl. Bjelland. 

Retningsliner/ føresegner gjeve i kommuneplan for Austevoll og fylkesplan for Hordaland, samt plan- og bygningslova må følgjast.

Grensa mot nord for omsøkt reguleringsplan, må tilpassast grensa for reguleringsplanen, Eidsbøen – sør.

Elles visast det til Rettleiar for reguleringsplan/ bebyggelsesplan T 1381 for utarbeiding av planer.

Plikta til kunngjøring og underretning etter pbl §§ 27-1.1 og 33 kviler på den som lar utarbeide reguleringsplan.  
  
Handsaming/vedtak i Planutval den 17.04.2008 sak 0041/08

  Vedtak:
  Det faste utvalet for plansaker godkjenner i medhald av plan- og bygningslova § 27-1.2, at framlegg til reguleringsplan for gnr. 45, bnr. 6 m/fl., Naustdalen-Bjelland vert lagt ut til offentleg ettersyn og sendt på høyring. Plankart rev 15.02.08 og føresegn dat 15.02.08.

Planutvalet bed om at Austevoll Fiskarlag vert teke med i den vidare planprosessen.

Handsaming/vedtak i Planutval den 22.01.2009 sak 0013/09

  Vedtak:
  Austevoll kommunestyre godkjenner i medhald av plan- og bygningslova § 27-2, reguleringsplan for gnr. 45 bnr. 006 med fleire i Naustdalen,  Bjelland.   Plankartet er sist revidert den 21.11.2008 og føresegnene er sist revidert 10.01.2009.

Saksdok :

1. Brev frå Planconsult AS dt 27.11.2008.

2. Reguleringsføresegner sist revidert 10.01.2009

3. Plankart sist revidert 21.11.2008.

4. Utsnitt frå kommuneplanen, arealdelen område Bjelland-Naustdalen.

5. Brev frå Fylkesmannen, miljøvernavdelinga den 28.05.2008

6. brev frå Statens vegvesen den 26.05.2008

7. Brev frå Hordaland fylkeskommune, kulturavd.  den   29.07.2008
8. brev frå Kystverket Vest den 15.05.08.
9. Brev frå Austevoll Fiskarlag dt. 30.12.2008.
Bakgrunn:

Planutvalet ba om at Austevoll Fiskarlag vart teke med i den vidare planprosessen. Planen har vore på høyring og har lagt til offentleg ettersyn.  Det er kome inn merknader til forslaget og desse er delvis innarbeidd i planforslaget.  
Vurdering:

Fylkesmannen, miljøvernavdelinga anbefaler ei redusert utbygging, vegen omgjort til ein sti og parkeringsplassen lagt lenger opp i bakken, alt for å redusere inngrep i landskapet. Løysinga med parkeringsplass nære nausta er beholdt og dermed også køyrevegen. Dette avdi ein plass nære riksvegen vil ta av dyrka mark.   Tal naust er redusert frå 15 til 14.

Statens vegvesen skriv at tilkomsten til planområdet er vist via privat veg som går til Rv546.  Vegvesenet har krevd at plangrensa går til riksvegen og dette er gjort.  Inngangen der må utbetrast som eit kryss i samsvar med deira krav, jfr fråsegna. Dette er eit krav om rekkefølgje i utbygginga og skal vera innteke i føresegnene. 

Hordaland fylkeskommune, kulturavdelinga har ingen avgjerande merknader utover vanlege kommentarer kring kulturlandskapstrekk. Ved funn av freda kulturminne skal fylkeskonservatoren varslast. Dette er teke med i føresegnene. 

Det er ingen merknader frå Bergens Sjøfartsmuseum.

Kystverket Vest krev at det vert teke med i føresegnene at tiltak i sjø skal godkjennast av kystverket. Dette er gjort. 

Austevoll Fiskarlag meiner at saka også bør visast for Os Fiskarlag gjennom Fiskarlaget Vest. Rådmannen meiner at Austevoll Fiskarlag bør konferere andre partar dersom dei har interesser i slike saker ettersom Fiskarlaget ikkje er høyringspart. 

Planforslaget er no justert i tråd med krav frå kommunen og andre mynde, med unntak av siste kravet frå Statens vegvesen. Dette bør ordnast før kommunestyret får saka til handsaming.  Rådmannen kan deretter rå til at reguleringsplanen vert godkjend. 
SAKSFRAMLEGG.

Sakshandsamar: 
Astrid Norunn Fagerbakke
Arkiv: 033  

Arkivsaksnr.:
09/00133



BERGEN OG OMLAND FRILUFTSRÅD 

GODKJENNING AV VAKSDAL SOM NY DELTAKARKOMMUNE

GODKJENNNING AV AT BOF ER EIT EIGE RETTSSUBJEKT SOM KAN FØRE EIGE SÆRREKNESKAP

Saksnr :
Utval:
Møtedato.

0019/09
Formannskapet
22.01.2009

0015/09
Kommunestyret
02.02.2009

Formannskapet si tilråding:

1.  Austevoll kommune gjev sin tilslutning til at Vaksdal kommune vert ny 

     deltakarkommune i Bergen og Omland Friluftsråd.  
2.  Austevoll kommune ser på Bergen og Omland Friluftsråd som eit eige rettssubjekt som 

     fører særrekneskap.

Handsaming/vedtak i Formannskapet den 22.01.2009 sak 0019/09

Vedtak:  
1.  Austevoll kommune gjev sin tilslutning til at Vaksdal kommune vert ny 

     deltakarkommune i Bergen og Omland Friluftsråd.  
2.  Austevoll kommune ser på Bergen og Omland Friluftsråd som eit eige rettssubjekt som 

     fører særrekneskap.

Saksdok :

Brev frå Bergen og Omland Friluftsråd (BOF), datert 06.12.2008, førespurnad om å gjera to kommunale vedtak.

Vedlegg:  Søknad frå Vaksdal kommune om medlemskap i BOF.

                Vedtekter for BOF.

  
Bakgrunn:

BOF har motteke søknad frå Vaksdal kommune om medlemskap.  Ifølgje vedtektene til BOF må søknaden, jfr. §1 i vedtektene, må tilslutning frå nye deltakarkommuner godkjennast av årsmøte og kommunestyrene i deltakarkommunane.  Ordinært årsmøte vert halde kvart år innan utgangen av mars månad.

Forskrift om årsrekneskap og årsberetning krever at det føreligg eige vedtak i deltakarkommunane om at organet er eit eige rettssubjekt som kan føra sær-rekneskap.

  
Vurdering:

Styret i BOF handsama sakene i 2008 og tilrår kommunane å godkjenna Vaksdal som ny deltakarkommune og at BOF er eit eige rettssubjekt som kan føra eige særrekneskap

